
	ՀՀ կառավարության աշխատակազմ (Մշտապես գործող նախարարական սոցիալական կոմիտեի 08.10.2015թ. նիստի (քաղվածք N 29.6/[336388]-15 (45) արձանագրության 5-րդ կետ)

	1. Առաջարկվել է Նախագիծը կարծիքի ներկայացնել ՀՀ էկոնոմիկայի նախարարություն:
2. Քննարկել դեղերի և բուժտեխնիկայի ներմուծմամբ և մեծածախ առևտրով զբաղ​վող իրավաբանական անձանց կամ անհատ ձեռնարկատերերին ապրանքը գովազդելու թույլտվություն տալու հարցը:
3. Նախագծից հանել լիցենզիայի տվյալները ներկայացնելու պահանջը՝ հաշվի առնելով այն հանգամանքը, որ լիցենզիաները տրամադրվում են հենց ՀՀ առողջա​պահության նախարարության կողմից, ինչպես նաև նկատի ունենալով, որ դեղերի մեծածախ առևտուրը ներկա պահին չի լիցենզավորվում.

4. Քննարկել գովազդի սցենարի հետ միասին գովազդային տեսահոլովակի ներկայացման պահանջ սահմանելու հարցը:

5. Քննարկել դեղերի գովազդի թույլտվության մերժման դեպքերի հստակեցման, իսկ բուժտեխնիկայի և բուժական մեթոդների մասով` նաև օրենսդրական հիմքերի առկայության հարցերը և ըստ այդմ լրամշակել նախագիծը: 
6. Քննարկել և հստակ դիրքորոշում ներկայացնել` արդյոք արգելվելու է տվյալ ապրանքի օգտագործումը գովազդի թույլտվության մերժման դեպքում:

	1. Նախագծի լրամշակված տարբերակը 20.10.2015թ. թիվ ԱՄ/11.1/12092-15 գրությամբ կարծիքի է ուղարկվել ՀՀ էկոնոմիկայի նախարարություն, որտեղից պատասխանը ստացվել է 29.10.2015թ:
2. Նախագիծը լրամշակվել է, սահմանվել է, որ դեղի և բուժտեխնիկայի  գովազդի գովազդատու կարող են հանդես գալ` դեղերի և բուժտեխնիկայի մեծածախ առևտրով զբաղվող իրավաբանական անձանց և անհատ ձեռնարկատերերը :

3.Հարցը լրացուցիչ քննարկման կարիք ունի հետևյալ պատճառաբանությամբ. ՀՀ առողջապահության նախարարությունը միևնույն տնտեսվարողին բժշկական օգնության և սպասարկման տարբեր տեսակների, դեղատնային գործունեության  իրականացման համար տարբեր հասցեներում գործունեություն ծավալելու համար, հիմք ընդունելով Լիցենզավորման մասին ՀՀ օրենքի պահանջները, տրամադրում է առանձին լիցենզիաներ, ընդ որում` բժշկական օգնության և սպասարկման իրականացման լիցենզիաների դեպքում տարբեր տեսակի բժշկական օգնության և սպասարկման տեսակներով: Գովազդի թույլտվության հայտերը պրակտիկայում վերաբերում են ոչ միայն ռադիո կամ հեռուստագովազդին, այլև օրինակ` հենց կոնկրետ բժշկական հաստատության կամ դեղատան տարածքում պլակատների, պաստառների միջոցով կամ արտաքին գովազդային վահանակների միջոցով իրականացվող գովազդին: Այս պարագայում լիցենզիայի  տվյալները էական են պարզելու համար 
1) արդյոք տվյալ հասցեում իրականացվող գործունեության համար անձը տվյալ գործունեության տեսակը իրականացնելու լիցենզիա ունի, թե ոչ,

2) դեղատների  կամ կրպակների պարագայում, որ կոնկրետ դեղատանը կամ դեղատնային կրպակում է գովազդը  իրականացնում:

 Կամ լինում են դեպքեր, երբ անհատ ձեռնարկատերերի անուն ազգանունները համընկնում են, այս պարագայում ևս լիցենզայի վերաբերյալ տվյալները էական նշանակություն ունեն: Գործնականում հայտերում լիցենզիաների վերաբերյալ տեղեկատվություն լրացնելը չափազանց կարճ ժամանակահատված կխլի, սակայն կարևոր նշանակություն ունի լիազոր մարմնի կողմից  գովազդի թույլտվության համար անհրաժեշտ նույնականացումները պատշաճ իրականացնելու համար:
4. Նախագծի 7-րդ կետի 3-րդ ենթակետում սահմանվել է գովազդի սցենարի հետ միասին գովազդային տեսահոլովակի ներկայացման պահանջ:
5. Ընդունվել է: Նախագիծը լրամշակվել է :
 6. Նախագծով սահմանված հիմքերի առկայության դեպքում գովազդի թույլտվության մերժումը հիմք չէ որևէ ապրանքի, օրինակ դեղի կամ բուժտեխնիկայի օգտագործումն արգելելու համար: Քանի որ առողջապահության նախարարությունը տվյալ դեպքում կաշկանդված է բացառապես գովազդի վերաբերյալ օրենսդրության պահանջների համապատասխանությունը պարզելով: Այլ խնդիր է, եթե պարզվի, որ օրինակ հայտատուի կողմից ներկայացվել է դեղի գովազդ, որը օրինակ գրանցված չէ ՀՀ-ում: Այս դեպքում, որպես վարչական մարմին, հիմք ընդունելով Վարչարարության հիմունքների և վարչական վարույթի մասին ՀՀ օրենքի, Վարչական իրավախախտումների վերաբերյալ կամ  ՀՀ օրենսգրքի կամ Լիցենզավորման մասին ՀՀ օրենքի պահանջները` օրենքով իրեն վերապահված լիազորությունների շրջանակում, կհարուցի վարչական վարույթ և իրավախախտման դեպքի առկայության դեպքում իրավախախտին պատասխանատվության կենթարկի: Բոլոր դեպքերում նման գործընթացները, չնայած կապին, չեն կարող ընդհանուր վարույթ դիտարկվել, այսինքն` գովազդի թույլտվության մերժման դեպքում լիազոր մարմինը կամ պետք է հարուցի վարույթ և ձեռնարկի օրենքով իրեն վերապահված միջոցառումներ օրենքի պահանջներին չբավարարող ապրանքի հետագա շրջանառության վերաբերյալ կամ դիմի համապատասխան իրավասու մարմնին (օրինակ` չստուգաչափված բուժտեխնիկայի գովազդի հայտ ներկայացնելու դեպքում):

	
	ՀՀ էկոնոմիկայի նախարարություն
29.10.2015թ. թիվ 01/10.2.1/8588-15 գրություն
	1.Նախագծի 7-րդ կետի 3-րդ ենթակետով սահմանվող գովազդի թույլտվություն ստանալու համար գովազդատուի կողմից գովազդի տեքստը, փաստաթղթային (հաստատված հայտատուի ստորագրությամբ և կնիքով (առկայության դեպքում) և էլեկտրոնային տարբերակով, իսկ լրատվության էլեկտրոնային միջոցներով գովազդ իրականացնելու դեպքում գովազդային հոլովակը` էլեկտրոնային տարբերակով ներկայացնելու վերաբերյալ. 

Կարծում ենք, որ տարբերությունը վերահսկողության փուլում սպառողին մոլորեցնող գովազդի տարածումը  հայտնաբերելու ու արգելելու և նախապես այն կանխելու միջև` թույլ չտալով օրենսդրության պահանջներին չհամապատասխանող գովազդի տարածումը խիստ պայմանական է, քանի որ սպառողին մոլորեցնող գովազդի տարածումը, ինքնին, հանդիսանում է խախտում և չի համապատասխանում  ՀՀ օրենսդրության պահանջներին: նկախ այն հանգամանքից, թե նշված դրույթի նպատակը վերահսկողության փուլում սպառողին մոլորեցնող գովազդի տարածումը հայտնաբերելն ու արգելելն է, թե այն կանխելը, այնուամենայնիվ, դիմողի կողմից գովազդի տեքստը` նկարագրությամբ և գովազդային հոլովակը ներկայացնելու անհրաժեշտությունը լրացուցիչ քննարկման կարիք ունի` հաշվի առնելով այն հանգամանքը, որ ներկայացված ընթացակարգը ամեն դեպքում չի կարող բացառել հնարավոր խախտումները: Հնարավոր է լինեն դեպքեր, երբ դիմողը ներկայացնի գովազդի տեքստը կամ գովազդային հոլովակը, ստանա  թույլտվություն լիազոր մարմնի կողմից, սակայն, նա կարող է որոշակի փոփոխությունների ենթարկել տվյալ տեքստը կամ հոլովակը` արդյունքում եթեր հեռարձակելով լիազոր մարմնի հավանությանը չներկայացված որևէ նյութ: 

Միաժամանակ, դիմողի կողմից գովազդի տեքստը և գովազդային հոլովակը լիազոր մարմնի հետ համաձայնեցնելուց հետո վերջիններիս մեջ, ՀՀ օրենսդրության պահանջներին համապատասխան, որոշակի փոփոխություններ կատարելու անհրաժեշտություն առաջանալու պարագայում պարզ չէ հետագա ընթացակարգը, այսինքն, տնտեսվարողը պետք է վերջնական տարբերակը կրկին ներկայացնի լիազոր մարմնին, թե` ոչ: Միևնույն ժամանակ, լիազոր մարմնի հետ չհամաձայնեցված, սակայն, եթեր հեռարձակված նյութի վերջնական տարբերակի` ՀՀ օրենսդրության պահանջներին համապատասխանելու պարագայում պարզ չէ, թե ինչ հետևանքներ կարող են առաջանալ տնտեսվարողների համար: Սակայն, ՀՀ օրենսդրության պահանջներին չհամապատասխանող գովազդի հեռարձակման դեպքում էլ, միևնույն է,  հնարավոր չէ հասնել ներկայացված նպատակին, այսինքն` նախապես կանխել սպառողին մոլորեցնող գովազդի տարածումը: 
 2.Ըստ այդմ, առաջարկում ենք վերանայել նաև Նախագծի 5-րդ կետով առաջարկվող գովազդի թույլտվության հայտը բավարարելու կամ մերժելու մասին լիազոր մարմնի կողմից որոշում  կայացնելու համար գործող 5-ի փոխարեն մինչև 7 աշխատանքային օր սահմանելու վերաբերյալ դրույթը: 

3.Միաժամանակ, սցենարը և փաստաթղթային և էլեկտրոնային ներկայացնելու պահանջների ամրագրումը կարող է տարընթերցումների տեղիք տալ` հաշվի առնելով այն հանգամանքը, որ Նախագծի 9-րդ կետի համաձայն հայտը և կից փաստաթղթերը նախարարություն կարող են ներկայացվել առձեռն կամ փոստով կամ առցանց՝ էլեկտրոնային կապի միջոցներով, բայց ոչ և առձեռն և առցանց: Առաջարկում ենք նույն մասում հստակեցնել նաև «էլեկտրոնային կապի միջոցներով» արտահայտությունը` հստակ նշելով, թե կոնկրետ ոնց և ում պետք է ներկայացվեն անհրաժեշտ փաստաթղթերը:

4.Գովազդի թույլտվություն ստանալու համար ներկայացվելիք փաստաթղթերի ցանկում, ինչպես նաև հայտի ձևում  լիցենզիայի սերիան, համարը, տրման օրը, ամիսը, տարին նշելու պահանջի վերաբերյալ. 

Ինչ վերաբերում է այն հինավորման, որ միևնույն իրավաբանական անձը կամ անհատ ձեռնարկատերը կարող է ունենալ տարբեր լիցենզիաներ, և անհրաժեշտություն կարող է առաջանալ հստակեցնելու, թե որ լիցենզիայի շրջանակներում է տրվում տվյալ գովազդի հայտը, ինչպես նաև կարող են համընկնել անհատ ձեռնարակատեր հանդիսացող հայտատուների տվյալները, ապա կարծում ենք, որ ներկայացված հնարավոր իրավիճակների առկայությունը կարող է լինել ոչ թե օրինաչափություն, այլ,  այսպես ասած, «բացառություն կանոններից», քանի որ հայտատուի կողմից ներկայացված այլ տեղեկությունները պետք է բավարար լինեն նման իրավիճակներից խուսափելու համար: 

Ըստ այդմ, առաջարկում ենք ամրագրել հայտատուի կողմից միայն լիցենզիայի համարը նշելու պարտավորությունը:

5.Ամփոփելով վերոգրյալը` առաջարկում ենք նաև դիտարկել դեղերի թույլտվության տրամադրման պարտադիր պահանջը ծանուցմամբ փոխարինելու հնարավորությունը, իսկ բուժտեխնիկայի և բուժական մեթոդների գովազդի մասով` ընդհանրապես հանել թույլտվության պահանջը` հաշվի առնելով այն հանգամանքը, որ, որոշակի չափանիշների բացակայության պայմաններում, պարզ չէ, թե ինչի հիման վրա է լիազոր մարմինը որոշում կայացնելու թույլտվություն տրամադրելու կամ մերժելու վերաբերյալ: Վերոգրյալը հնարավորություն կտա կրճատել տնտեսվարողների համար վարչարարությունը` միաժամանակ ստեղծելով առավել բարենպաստ պայմաններ վերջիններիս համար:


	 1.Չի ընդունվել: Սույն դրույթի նպատակն է ոչ թե վերահսկողության փուլում հայտնաբերել և արգելել սպառողին մոլորացնող գովազդի տարածումը, այլ նախապես կանխել այն` թույլ չտալով օրենսդրության պահանջներին չհամապատասխանող գովազդի տարածումը և, ըստ այդմ, սպառողներին մոլորեցումը: ՀՀ առողջապահության նախարարության կարծիքով, կանխարգելումը առավել արդյունավետ գործիք է, քան խախտումներից հետո պատասխանատվության կիրառումը և բխում է տնտեսվարողի շահերից: Տեղեկացնում եմ, որ Նախագիծը կարգավորում է գովազդի տեքստում փոփոխություն կատարելու դեպքերը, ինչը հնարավորություն կտա գովազդատուին սահմանված կարգով Նախագծի Ձև 3-ով հաստատված հայտ ներկայացնել լիազոր մարմնին:

Ինչ վերաբերում է լիազոր մարմնի հետ չհամաձայնեցված, սակայն, եթեր հեռարձակված նյութի վերջնական տարբերակի` ՀՀ օրենսդրության պահանջներին համապատասխանելու դեպքերին, ապա վերջինս կհակասի Գովազդի մասին ՀՀ օրենքի 15-րդ հոդվածի 7-րդ մասին, ըստ որի` արգելվում է դեղերի, բուժտեխնիկայի և բուժական մեթոդների գովազդը` առանց Հայաստանի Հանրապետության առողջապահության նախարարության թույլտվության, ինչը առաջացնում է օրենքով նախատեսված վարչական պատասխանատվություն:
2. Չի ընդունվել: Պետք նկատի ունենալ, որ նախագծով սահմանվում է  գովազդի հայտը բավարարելու կամ մերժելու համար  մինչև 7-օրյա ժամկետ, ինչը նշանակում է, որ լրացուցիչ ուսումնասիրություն չպահանջող հայտերը կարող են բավարարվել նաև ավելի կարճ ժամկետում: Իսկ գործող կարգում նախատեսված 5-օրյա ժամկետը 7-օրյա ժամկետով փոխարինելը պայմանավորված է այն հանգամանքով, որ գործող կարգում բացակայում է գովազդի տեքստի, նկարագրության ներկայացնելու պահանջը, ինչը  առանձին դեպքերում համապատասխան մասնագետների կողմից լրացուցիչ ուսումնասիրության կարիք կառաջացնի: 
3.Առաջարկության հիման վրա նախագծում կատարվել են փոփոխությունններ:

4.Չի ընդունվել: Լիցենզիայի վերաբերյալ ամբողջական տվյալները ներառում են ինչպես սերիան, այնպես էլ համարը, տրման ամսաթիվը: Տեղեկացնում եմ, որ յուրաքանչյուր տարի լիցենզիաների համարակալումը սկսվում է մեկից: Տես նաև սույն ամփոփաթերթ առաջին հատվածի 3-րդ կետի եզրակացությունը:
5.Չի ընդունվել: Նախագծի ներկայացումը բխում է Գովազդի մասին ՀՀ օրենքի 15-րդ հոդվածի 7.4-րդ մասի պահանջներից:

